
UtanguliziUtangulizi 
Tangu kupata uhuru, serikali ya Kenya imetambua elimu kama mojawapo ya haki za kimsingi za 
binadamu;kwahivyo imejitoleakuwapawananchiwakewoteelimubora.Raslimalinyingizimewekezwa 
ili kuimarisha upatikanaji, umuhimu, usawa na ubora, vipengee ambavyo vimeboresha miundomsingi 
na kuongeza idadi ya wanaohudhuria masomo katika nyanja tofauti za elimu na mafundisho. 
Serikali inatambua ya kwamba ili kuweza kushindana katika nyanja za kimataifa na kuimarika 
kiuchumi, taifa linahitaji elimu inayowawezesha wananchi kuwa wabunifu, kupata elimu ya kudumu 
maishani na wanaoweza kufanya kazi zilizo tata na zenye changamoto. Elimu pia inafaa kuwawezesha 
wananchi kutatua shida katika jamii, kukata shauri, kufanya kazi bila kufuatiliwa, kuwajibika na 
pia waweze kusoma, kupiga mambomsasa na kupata ujuzi wa kujidhihirisha. Maendeleo ya kudumu 
yanahitaji kila binadamu apate maarifa ya karne ya 21, ujuzi, mtazamo na maadili yanayohitajika 
kudumisha maisha ya siku za usoni. Mkazo unatiliwa kwenye elimu inayowezesha kusoma na kufanya 
hesabu. Nchi ya Kenya imefanya maendeleo katika kuhakikisha ubora wa elimu. Miradi mbalimbali 
imewekwa ili kuangazia ubora wa elimu katika madarasa ya chini ya shule za msingi. 
Kitabu hiki cha Tusome, bila shaka, kitaimarisha masomo kuanzia darasa la 1 na la 2 ya shule za 
msingi kwenye somo la kujua kusoma na kuandika. Mpangilio wa masomo unahakikisha ya kwamba 
wanafunzi wote nchini Kenya wanaweza kusoma na kuelewa ifikapo mwisho wa mwaka. Kwa hivyo, 
nawahimiza washirika wetu waendelee kusaidia sekta ya elimu katika utekelezaji wa mikakati na 
mbinu ili kuboresha elimu. 

Waziri wa Elimu, Sayansi na Teknolojia 

DibajiDibaji 
Lengo la Wizara ya Elimu, Sayansi na Teknolojia ni kutoa elimu bora kwa wanafunzi wote bila 
kuzingatia hali yao ya kuichumi na kijamii. Mabadiliko yamefanywa ili kuimarisha sekta ya elimu. 
Mabadiliko haya yana mtazamo wa kuifanya nchi ishindane kimataifa. Mipango ya utafiti kama vile 
Tathmini ya Kitaifa na Ufuatiliaji wa Mafanikio ya Masomo (NASMLA) na Muungano wa Kusini na 
Mashariki mwa Afrika wa Kufuatilia Ubora wa Elimu (SACMEQ) inaonyesha kuwa kuna umuhimu wa 
kuboresha mafanikio katika uwezo wa kusoma na kufanya hesabu. 
Maendeleo yaliyofanyika hivi karibuni katika nchi ya Kenya yalionyesha kuwa kuna haja zaidi ya 
kuwa na mfumo wenye kina wa kuhakikisha ubora wa elimu. Mabadiliko haya yamo katika Katiba ya 
Kenya (2010) na Ruwaza ya Kenya ya 2030. Katiba ya Kenya inahakikishia kila mtoto nchini masomo 
ya msingi yasiyo na malipo. Vilevile, Ruwaza ya Kenya ya 2030 inatarajia kuhakikisha kuwa kuna 
mabadiliko ya kimaendeleo nchini na pia ushindani katika nyanja za kimataifa ifikapo mwaka wa 
2030. Kati ya matarajio ni kutoa elimu bora na mafundisho ili kuhakikisha wanafunzi wanapata ujuzi 
wa hali ya juu. Mfumo uwe wa kupatia wanafunzi ujuzi wa kazi utakaounganisha nchi na soko la 
kimataifa. Nakala ya Kikao Cha Bunge Nambari 14 ya 2012 inaonyesha njia mwafaka na wanafunzi 
asilimia mia moja waweze kukamilisha masomo katika elimu ya msingi bila kuathiri ubora wa elimu. 
Wizara ya elimu inatazamia kuboresha elimu katika madarasa ya chini ya shule za msingi hasa 
ikizingatia uwezo wa kusoma na kuandika na kufanya hesabu. Mradi wa Kitaifa wa Tusome 
unaodhaminiwa na Shirika la Maendeleo ya Kimataifa la Amerika (USAID) na Shirika la Maendeleo 
ya Kimataifa la Uingereza (DFID), unakusudia kuboresha matokeo ya kuweza kusoma na kuandika 
katika madarasa ya 1 na ya 2. Mradi huu unalenga kuboresha uwezo wa walimu wa kuelekeza 
darasani, kuhakikisha wanafunzi wamepata vitabu sahihi vya kusoma na vya ziada, na kuwaelekeza 
walimu kupitia kwa wakufunzi wa mashauri ya walimu (TAC Tutors) na walimu wakuu. Halikadhalika, 
utaanzisha njia mwafaka za kufuatilia na kutathmini matokeo ambayo itaunganisha mafunzo na 
matokeo katika kujifunza kusoma na kuandika. Mradi huu utatumia teknolojia ili kuimarisha mafunzo 
ya kujua kusoma na kuandika na kuongeza uwezo wa sekta ya elimu kuboresha matokeo ya masomo. 
Kwa niaba ya Wizara ya Elimu, ninawasihi washikadau wote kushirikiana ili kuhakikisha utekelezaji 
wa mradi wa Tusome umefua dafu. 

Katibu Mkuu, 
Wizara ya Elimu, Sayansi na Teknolojia: Idara ya Elimu 

MaelezoMaelezo 
Mpangilio wa masomo katika hiki kitabu cha mwalimu uliandikwa ukizingatia 
mwongozo shupavu wa washauri wa kusoma na lugha kutoka hapa nchini Kenya 
na kimataifa. Katika warsha ya kwanza maafisa kutoka Wizara ya Elimu, Sayansi 
na Teknolojia (MoEST) na Taasisi ya Maandalizi ya Mitaala (KICD), walisimamia 
uandishi wa mwongozo wa masomo ambao umekuwa kielelezo cha mpangilio wa 
masomo hayo. Mwongozo huo unaeleza kwa kina vipengele vyote vinavyostahili 
kuwekwa kwenye mpangilio wa masomo haya. Katika warsha hiyo, uamuzi ulifanywa 
kuhusu jinsi herufi za lugha ya Kiswahili na Kiingereza zitakavyofunzwa na mbinu 
zitakazotumika kufundisha watoto jinsi ya kusoma. 
Mpangilio wa lugha ya Kiswahili unazingatia sauti za herufi zinazotumika mara 
nyingi katika lugha hiyo. Kwa hivyo herufi zinazotumika mara nyingi hufundishwa 
kwanza ili kuwawezesha wanafunzi kuanza kusoma maneno na sentensi kwa muda 
wa wiki mbili hivi. Hadithi pia zimeandikwa kwa makini zikizingatia sauti za herufi 
ambazo wanafunzi wamesoma tayari. Hadithi hizi pia zinazingatia mada za silabasi 
ya Taasisi ya Maandalizi ya Mitaala (KICD) pamoja na msamiati wa kiwango cha 
mwanafunzi ili waweze kusoma na kuelewa maneno na hadithi. 
Kila mpangilio wa somo una mbinu mbalimbali zinazotoa mwelekeo wa kipekee wa 
kufunza kusoma kwa lugha ya Kiswahili. Mbinu hizi pia zinazingatia vipengele vinne 
vya lugha (kusikiliza, kuongea, kusoma na kuandika). Pia zinafunza waziwazi na kwa 
mfululizo maalum unaozingatia vipengele vitano muhimu vya kusoma: Utambuzi 
wa fonimu, utambuzi wa herufi, utambuzi wa maneno, kusoma kwa mtiririko 
unaozingatia shada na kiimbo na kusoma kwa ufasaha na kuelewa unachokisoma. 
Vipengele hivi vinazingatia mambo yote muhimu kwa kumsaidia mwanafunzi apate 
ujuzi wa kujua kusoma mapema. 
Mpangilio huu pia unasisitiza wazo kuu kwamba maneno huundwa kwa sauti, na 
kila herufi ina sauti na sauti hizi zinapounganishwa huunda neno. Wazo lingine 
ni kuwa maneno yana maana. Maneno yanapounganishwa hutengeneza sentensi, 
na sentensi huunda taarifa ama hadithi. Kila siku wanafunzi hufanya mazoezi ya 
herufi, maneno, kusoma hadithi na ufahamu. Siku ya tano ya kila wiki, huwa ya 
marudio na mazoezi ili walimu waweze kutathmini jinsi wanafunzi wanavyoendelea 
katika masomo yao. 
Kilakipengelekinafunzwakwakuzingatiahatuatatumaalum: Ninafanya –Tunafanya-
Unafanya. Kwenye hatua ya kwanza (Ninafanya), mwalimu anatoa maelezo na 
kielelezo cha kipengele kinachofunzwa. Kwenye hatua ya pili (Tunafanya), mwalimu 
anawahusisha wanafunzi kufanya mazoezi ya kipengele hicho pamoja naye. Kwenye 
hatua ya tatu (Unafanya), mwanafunzi anapewa nafasi kufanya mazoezi ya kile 
ambacho amejifunza. Mwanafunzi ataweza kuhusisha yale ambayo amesoma katika 
maisha yake ya kila siku. Upimaji wa uelewa wa mwanafunzi umepewa kipaumbele 
kwenye mpangilio huu, kwani unafanyika katika kila kipengele, kila siku, kila juma 
na kila muhula. 
Tunawashauri walimu wajitayarishe kabla ya somo. Ni vyema kutambua msamiati 
unaoweza kuwatatiza wanafunzi na kutumia kamusi ili kupata maelezo na maana 
halisi ya maneno. 

Sauti na Majina ya Herufi za KiswahiliSauti na Majina ya Herufi za Kiswahili 

Kamusi ya KiswahiliKamusi ya Kiswahili 
UtanguliziUtangulizi 
Kamusi hii imewekwa ili kumsaidia mwalimu anayefundisha darasani kupata maneno kwa 
haraka. Maana ya maneno haya yametolewa kulingana na jinsi maneno yalivyotumiwa katika 
hadithi zilizoko kwenye kitabu hiki. 
MSAMIATI MAANA 

Akaamua – Akakata kauli. 
Akaitwaa – Akaichukua. 
Akakataa katakata – Akakataa kabisa. 
Akamuuma – Akashika na kukata kwa meno. 
Akang’oa – Akatoa mmea kutoka kwa mchanga kwa kuivuruta mizizi yake. 
Akaogelea – Akaenda juu ya maji bila kuzama. 
Akaoka - Kuoka ni njia moja ya upishi maalum ambako moto huwekwa chini 

na juu ya chakula. 
Akilisugua – Akilipitisha juu ya kitu kingine ili kuondoa alama ama uchafu. 
Alhamisi – Siku ya tano ya wiki. 
Alijikaza – Ingawaje alipata matatizo, alitia bidii ili afaulu. 
Alishtuka – Aligutuka. 
Alisononeka – Alijawa na uchungu moyoni. 
Aliwatesa – Aliwatendea maovu ili wahisi uchungu. 
Amani - Hali tulivu. 
Amenenepa - Mwili wake umeongezeka kwa uzito. 
Bahasha – Mfuko mdogo ambao umetengenezwa kwa karatasi. Unatumika 

kuweka barua ili kuituma. 
Barafu - Maji yaliyoganda kwa baridi na kuwa magumu kama mawe. 
Bidhaa – Vitu au mali ambayo yanauzwa. 
Birika – Kifaa au chombo kinachotumika nyumbani kwa kuweka chai. Kifaa 

hiki kina mdomo mrefu na mkono wa kushika. 
Bonde – Sehemu ya ardhi iliyo na mteremko mkubwa. 
Bwawa – Eneo kubwa la maji yaliyokusanyika. 
Chambo – Kitu kinachowekwa kwenye ndoana ili kuvutia samaki. 
Chatu – Aina ya nyoka mkubwa. 
Chomoza – Tokea kama vile jua linavyotokea asubuhi upande wa mashariki. 
Dhania – Mmea wenye harufu nzuri ambao hutumika kuongeza ladha 

kwenye chakula. 
Dhahabu – Aina ya chuma cha kung’ara ambacho hutumiwa kutengeneza 

mikufu na pete. Bei yake ni ghali sana. 
Dhati – Kuaminika. Wa kweli na haki. 
Dubu – Mnyama anayefanana na simba au paka na huishi sehemu zenye 

baridi sana. 
Enea – Kuwa au fika kila mahali. 

Fedha - Jina lingine la pesa. 
Foleni - Watu au vitu kufuatana moja hadi nyingine katika mlolongo. 
Fyatua – Achilia kwa ghafla kitu kilichokazwa. 
Gauni – Vazi refu kama rinda kutoka mabegani hadi miguuni linalovaliwa 

na wanawake. 
Ghalani – Pahali panapowekwa vyakula hasa nafaka. Ndani ya stoo ya 

kuweka chakula. 
Ghali – Yenye bei ya juu. 
Gharama – Pesa zinazotolewa ili kununua kitu. 
Gharika – Mafuriko ya maji. 
Ghasia – Fujo. Kelele ya watu wanaopigana. 
Ghorofa – Nyumba iliyo na vyumba vingine katika sehemu ya juu. 
Gololi – Aina ya chombo kidogo cha kuchezea ambacho kina umbo la 

mviringo. Watoto huiita bano. 
Gundi – Aina ya kitu ambacho huwa majimaji na hushika kwa kuganda. 

Hutumiwa kushikanisha mbao au vitu viwili. 
Hadharani – Mahali palipo wazi. Waziwazi; bila kujificha; mbele ya watu. 
Hakimu – Mtu anayetoa uamuzi kortini. 
Hela – Pesa pia fedha. 
Hodari – Mtu ambaye ana ujuzi wa kufanya jambo vizuri kuliko wengine. 
Hufariki – Hufa; Huaga dunia. 
Hukumiwa – Fanyiwa uamuzi kwenye kesi na jaji 
Hushambulia – Huvamia mtu au kitu. 
Hutapakaa – Huenea kila mahali 
Hutuokea – Hutupikia kwa kuweka chakula katika jiko au tanuri. Mkate 

hupikwa kwa njia hii. 
Ijumaa – Siku ya sita ya wiki. 
Iliparara – Ilichakaa, kuwa na rangi nyeupe. 
Ini – Sehemu ya mnyama ya ndani ambayo huwa nyekundu. Watu 

huipika na kuila. 
Jangwani – Katika eneo kubwa lililo kavu na lenye mchanga na lisiloota nyasi 

wala miti 
Jivu – Aina ya unga ambao hubaki baada ya kitu (kama kuni) kuchomeka 

na kuisha kabisa. 
Joto – Hali ya motomoto. 
Kaimati – Aina ya chakula kinachopikwa kwa sukari na unga wa ngano. 
Kalenda – Orodha ya siku na miezi ya mwaka. 
Kamati – Kundi la watu waliochaguliwa ili kusimamia jambo fulani kisha 

kufanya uamuzi. 
Kariri – Rudia maneno yaleyale kimoyomoyo ama kwa sauti. Kwa mfano 

kukariri shairi. 
Kiamshakinywa – Chakula cha kwanza asubuhi. 

Kiangazi – Wakati jua linapokuwa kali sana; wakati wa joto. 
Kichochoro – Njia ndogo katikati ya nyumba mbili au majengo mawili. 
Kichongeo – Kifaa chenye makali kama wembe kinachotumika kufanya ncha. 

Hutumiwa kuchongea kalamu za makaa au penseli. 
Kifahari – Kilichosifika; Kilicho cha hali ya juu. 
Kifutio – Kifaa kinachotumiwa kuondoa maandishi katika kitabu au kwenye 

ubao. 
Kikateleza – Kutambaa bila kutumia miguu na badala yake kutumia mwili wote. 
King’ora – Paipu inayolia kwa sauti kali ili kufahamisha hali ya hatari au 

jambo la dharura. 
Kinyonga – Aina ya mjusi anayebadilika rangi. Pia huitwa lumbwi. 
Kipaji – Sehemu ya mbele ya kichwa ambayo iko juu ya macho. 
Kiranja – Kiongozi wa darasa. 
Kisiwani – Sehemu ya nchi kavu iliyozungukwa na maji kwa mfano Mombasa 

na Migingo. 
Kisogo – Sehemu ya nyuma ya kichwa. 
Kitoweo – Chakula kinacholiwa na chakula kingine kama vile mboga, nyama 

au mchuzi. 
Kiwango – Kipimo kama vile kipimo cha juu au cha wastani. 
Kochi – Aina ya kiti kirefu chenye sehemu ya kuwekea mikono. 
Konokono – Mnyama anayefanana na kinyama kidogo kinachoteleza na 

kutambaa polepole. 
Kubweka – Kilio cha mbwa. 
Kuchaguliwa – Kuteuliwa katika jambo fulani. 
Kuchana nywele – Hali ya kutumia kichana ili kuzifanya nywele kuwa laini. 
Kudhihaki – Kudharau mtu au kukosea mtu heshima. 
Kufunga safari – Kuanza safari 
Kufura – Kunenepa kwa upana ambako kunasababishwa na ugonjwa. 
Kufyeka – Kuondoa kwekwe kama nyasi kwa kukata kwa upanga au kifyekeo. 
Kujikinga – Kujizuia kutokana na madhara au magonjwa. 
Kukua – Kuongezeka kwa kimo au ukubwa. 
Kumkamata – Kumshika mtu,kitu au mnyama. 
Kumnyima – Kutompatia kitu alichonacho. 
Kumumunya – Kuyeyusha kitu mdomoni kama vile peremende. 
Kung’ara – Kumetameta. Kutoa nuru au mwangaza 

Kupona – Kupata nafuu baada ya kupatwa na ugonjwa. 
Kustaajabisha – Kushangaza. 
Kutabiri – Kueleza yale ambayo yatatokea. 
Kutaga mayai – Jina linalotumika kueleza kitendo cha kuku kutoa mayai kwa mwili 

wake. 
Kuteka nyara – Kumchukua mtu kwa nguvu ili kupata kitu unachokitaka. 

Kuukuu – Iliyozeeka na kuchakaa. 
Kuzimia – Hali ya mtu kutoweza kupumua kisha kuanguka na kupoteza 

fahamu. 
Kwapani – Sehemu ya mkono iliyo chini ya bega. 
Lahaula – Tamko la kuonyesha mshangao. 
Lalamika – Toa matamshi ya kujitetea kwa kutoridhika na yaliyofanywa. 
Likizo – Wakati wa likizo ni wakati wa mapumziko baada ya kuwa shule 

kwa muda mrefu (kama muhula) wa masomo. 
Limau – Aina ya tunda ambalo hufanana na chungwa lakini lina ladha kali 

sana. 
Lishe – Chakula. 
Maarufu – Hodari, anayesifika sana. 
Mabawa – Sehemu ya mwili wa ndege inayotumika kumwezesha ndege kupaa. 
Mabuyuni – Katika tunda la mti wa mbuyu ama katika buyu litumiwalo kunywea 

maji; Ndani ya mabuyu. 
Mahakama – Mahali ambapo kesi husikilizwa na kuamuliwa; korti. 
Majivuno – Maringo. Hali ya kupenda kujionyesha kuwa mzuri au hodari kuliko 

wengine. 
Mali – Vitu vya thamani kubwa alivyo navyo mtu. 
Mama – Mzazi wa kike. 
Mamba – Mnyama anayeishi kwenye maji lakini hutokea wakati wa adhuhuri 

ili kuota jua. Mnyama huyu hula nyama. 
Manyoya – Malaika ya mwili wa ndege au mnyama. 
Maridadi – Ya kupendeza. 
Mawaidha – Maneno ya kumuelekeza mtu kwenye njia inayofaa; Ushauri. 
Mayowe – Kilio cha mtu aliye hatarini. 
Mchana kutwa – Mchana mzima. 
Mchicha – Aina ya mboga ya kienyeji. 
Meli – Chombo kinachotumiwa kusafirisha watu kwenye ziwa au baharini. 

Huwa kikubwa kuliko dau au feri. 
Mhandisi – Mtaalamu aliyehitimu kwa kazi ya injinia. 
Migomba – Miti inayozaa ndizi. 
Minyoo – Wadudu warefu na wembamba ambao huishi tumboni mwa 

binadamu au mnyama. Minyoo husababishwa na kula uchafu. 
Mjomba – Ndugu wa kiume wa mama. 
Mjusi – Mnyama mdogo mwenye umbo la kenge na hula wadudu. 
Mkorosho – Mti mkubwa ambao huzaa korosho na tunda la bibo. Wengine 

huuita mbibo. 
Mkuki – Chombo ambacho kimetengenezwa kwa chuma au mti na hutumiwa 

na wawindaji kuchoma na kuua wanyama msituni. 
Mlafi – Mtu anayependa kula chakula kingi kuliko kile ambacho mwili wake 

unahitaji 

Mola – Jina lingine la Mungu. Pia huitwa Maulana. 
Mtihani – Maswali yanayojibiwa kwa kuandika ili kupima maarifa ya 

mtahiniwa. 
Mvivu – Asiyependa kufanya kazi; mzembe. 
Mwashi – Anayefanya kazi ya kujenga nyumba kwa mawe. 
Mwenge – Kitu kilicho na moto. Hutoa mwangaza kama taa na huchomeka 

kwa mda mrefu. 
Mwewe – Aina ya ndege ambaye hula nyama. Anapenda kula vifaranga wa 

kuku na ndege. 
Nadhifu – Inayopendeza; safi. 
Nafuu – Kuhisi vyema, bora. Hutumiwa kuzungumza kuhusu bei rahisi ya 

vitu. 
Navitamani – Navingoja kwa hamu sana. 
Ndege – Kiumbe aliye na mabawa, hivyo basi ana uwezo wa kupaa. 
Ng’ambo – Nje ya mipaka ya nchi; hasa baada ya kuvuka bahari au mto. 
Ng’ang’ania – Fanya lolote unaloweza ili kufaulu. 
Ng’ara – Kumetameta. Hali ya kuwa safi zaidi. 
Ngao – Kifaa cha kujikinga. Kimetengenezwa kwa mbao au chuma. 
Ngozi – Sehemu ya nje ya mwili wa binadamu au mnyama. 
Nuka - Toa harufu mbaya au isiyopendeza. 
Nyigu – Mdudu anayekaa kwenye miti au nyumba. Anafanana na nyuki. 

Kiuno chake huwa chembamba sana. 
Nyororo – Aina ya kamba ambayo imetengenezwa kwa chuma. 
Nyota - Vitu vyenye nuru vilivyo angani na humetameta usiku. 
Nzige – Mdudu kama panzi (locust) 

Paa – Sehemu ya juu ya nyumba. Pia kwenda juu kama ndege au eropleni. 
Panzi – Mdudu mwenye umbo mrefu, mbawa na huruka; ni wa jamii ya 

nzige au parare. 
Papa - Aina ya samaki mkubwa sana. 
Pasaka – Sherehe za kikristo ambazo waumini husherehekea kufa na 

kufufuka kwa Yesu Kristo. 
Pweza – Aina ya mnyama wa baharini ambaye ana mikia au mikono minane 

(onyesha picha ya pweza- octopus). 
Radi – Sauti kubwa inayotoka mawinguni na kusababishwa na umeme 

wakati wa mvua. 
Randa – Kifaa cha chuma ambacho hutumika kulainisha mbao. 
Rangi ya machungwa – Kwa Kiingereza huitwa “orange”. 
Rangi ya manjano – Kwa Kiingereza huitwa “yellow”. 
Runinga – Televisheni; kifaa maalum kinachopeperusha habari na kuonyesha 

picha. 
Saa – Chombo kinachotumika kuhesabu muda kwa masaa, dakika na 

sekunde (onyesha saa). 

Samahani – Neno ambalo mtu hutumia wakati amemkosea mtu mwingine. 
Samawati - Rangi ya mbingu bila mawingu. Pia huitwa rangi ya bluu. 
Sebule – Sehemu ya nyumba ambako watu huketi kwa mapumziko. 
Shada – Kundi la maua yaliyoshikanishwa. 
Shairi – Utungo ulio na mpangilio fulani. Huwa na beti na kiitikio. 
Shanga – Mkufu unaovaliwa shingoni. 
Shikamoo – Neno la kumuamkua mtu aliyekuzidi umri. Neno hili hutumika sana 

katika sehemu za pwani. 
Shwari – Mzuri au nzuri. 
Sikukuu – Siku maalum iliyotengwa kwa ajili ya kusherehekea jambo, tukio au 

watu fulani. 
Siri – Jambo lililofichwa ili wengine wasijue. 
Soseji – Nyama iliyosagwa na kujazwa katika kifuko cha utumbo kutokana 

na ng’ombe au nguruwe. 
Sweta – Fulana nzito iliyofumwa kwa uzi na hutumiwa kuzuia baridi. 
Tabia nzuri – Tabia inayodhihirisha heshima. Tabia inayofaa na kukubalika. 
Takataka – Uuchafu. 
Thamani – Gharama ya kitu au ubora kutokana na hali ya kuhitajika kwake na 

jamii. 
Thubutu - Jaribu. 
Tikiti – Aina ya tunda lenye ngozi ya rangi ya kijani na rangi nyekundu 

ndani. Tunda hili pia huitwa tikiti maji. 
Timua – Kufukuza kwa ghafla. 
Tulisisitiza – Tulitilia mkazo katika habari ili kuonyesha umuhimu wake. 
Uhuru – Hali ya kufanya mambo bila ya kuingiliwa kati au kutawaliwa na 

mtu mwingine. 
Ubora – Thamani au faida ya kitu. 
Uongo – Habari isiyo ya kweli. Udanganyifu. 
Upinde wa mvua – Kitu kinachoonekana angani chenye rangi saba. Hutokea wakati 

kuna mvua ndogo. 
Utaalam – Ujuzi. 
Utamaduni – Desturi za kundi la jamii fulani; mila. 
Utashangaa – Utastaajabu. 
Uyoga – Aina ya mmea wenye umbo la mwavuli unaomea katika zizi la 

wanyama au palipo miti iliyooza. 
Vibarua – Wafanyikazi wa muda wanaoajiriwa kwa kazi isiyo ya mwezi. 
Viboko – Wanyama wakubwa na wanene sana wanaoishi kwenye maji. Hula 

nyasi. 
Vifaa – Vitu au vyombo vinavyotumika kufanyia kazi fulani. 
Vigelegele – Kitendo cha kupaza sauti za furaha au kusherehekea . Pia huitwa 

vifijo au nderemo. 
Vikosi – Mikusanyiko ya askari zaidi ya elfu moja. 

Viota – Nyumba za ndege.Huwa zimetengenezwa kwa nyasi, vijiti au miiba. 
Vipawa – Uwezo fulani alionao mtu unaomwezesha kulifanya jambo fulani 

vizuri. 
Virusi – Vidudu vinavyosababisha magonjwa katika mwili wa binadamu au 

wanyama. 
Vumilia - Endelea na jambo ingawa kwa tabu au shida. 
Wakamvamia – Wakamshambulia bila haki ya kufanya hivyo. 
Wakatoweka – Wakatoroka ili wasionekane. 
Wakikaza – Wakishika kwa nguvu. 
Wakili – Mtu anayemtetea mshtaki au mshtakiwa katika kesi kortini. 
Walimtimua – Walimfanya aende kwa ghafla. 
Wameangua - Hali ya vifaranga kutoka kwenye yai. 
Wavuvi – Watu wanaofanya kazi ya kuvua samaki. 
Waya – Uzi unaotengenezwa kutoka kwa chuma. 
Wilayani – Katika sehemu iliyo ndogo kuliko kaunti. 
Wishwa - Mabaki yatokayo katika nafaka zilizotolewa. 
Yaya – Mtu ambaye ameajiriwa ili afanye kazi ya kulea mtoto nyumbani. 
Zabibu – Aina ya matunda ambayo yana rangi ya zambarau. 
Zamani – Kitambo au miaka mingi iliyopita. 
Ziara – Kwenda kutembelea au kuzuru mahali fulani. 
Zizi – Boma ambamo mifugo kama vile ng’ombe au mbuzi hulala. 
Zulia – Kitu kama mkeka kilichotengenezwa kwa pamba kinachotandikwa 

chini. 

Nyenzo za kufundishia:Nyenzo za kufundishia: 
Somo Nyenzo za kufundishaNyenzo za kufundisha 

Ufahamu wa fonimu Jedwali la sauti na majina ya herufi za Kiswahili 
Ufahamu majina ya herufi na sauti Kadi za herufi, jedwali la sauti na majina ya herufi za Kiswahili, 

mfuko wa herufi 

Silabi Chati za herufi na silabi, jedwali la sauti na majina ya herufi za 
Kiswahili 

Kusoma maneno Chati za herufi na silabi, kadi za maneno, kadi za silabi 

Msamiati Chati za picha na michoro, kadi za picha na michoro, Kamusi ya 
Kiswahili, vifaa halisi au ghushi, chati zenye msamiati 

Ufahamu Vitabu vya hadithi, magazeti na jarida 

Maktaba Vitabu vya hadithi, magazeti na jarida 

Namna ya kushughulikia wanafunzi wenye mahitaji maalumuNamna ya kushughulikia wanafunzi wenye mahitaji maalumu 

1. Endapo darasani kuna wanafunzi walio na mahitaji maalumu, mwalimu anapaswa kutafuta mbinu ya 
kushughulikia mahitaji haya kwa makini. Baadhi ya mahitaji hayo ni kama: 
a) Matatizo ya kusikia 

b) Matatizo ya kuona vyema 

c) Udhaifu wa kusoma, kuandika na kuelewa mambo haraka 

d) Udhaifu wa kuwasiliana, kwa mfano mtoto aweza kuwa na hali ya kugugumiza na kadhalika 

e) Udhaifu au ulemavu wa viungo vya mwili 
f) Walio hodari wa kuelewa mambo haraka kuliko wale wa wastani 

2. Ni muhimu kwa mwalimu kutambua uwezo na udhaifu wa kila mwanafunzi kabla ya, wakati wa na baada 
ya somo. Kufanya hivi kutamwezesha kushughulikia mahitaji hayo kwa njia inayofaa ili yasiathiri fanaka 
ya somo. 

3. Mifano ya mahitaji maalumu na namna ya kuyashughulikia: 
Mahitaji maalumuMahitaji maalumu Baadhi ya mapendekezo na namna ya kushughulikia mahitaji maalumuBaadhi ya mapendekezo na namna ya kushughulikia mahitaji maalumu 

a) Matatizo ya kusikia - Tumia lugha ya ishara inapowezekana 

- Mwanafunzi aketi karibu na mwalimu au pale anapoweza kusikia vizuri 
- Himiza matumizi ya vifaa vya kuongezea sauti 
- Matumizi ya vifaa halisi kunahimizwa 

b) Matatizo ya kuona vyema -  Mwanafunzi aketi karibu au mbali na ubao kulingana na mahitaji yake 

- Himiza matumizi ya braille inapofaa 

- Jadili na wazazi au walezi matumizi ya miwani au vioo vya kukuza kimo 
cha maandishi 

- Epuka vifaa vinavyoathiri uwezo wa kuona 

- Mwanafunzi aketi karibu au mbali na mwangaza kulingana na mahitaji 
yake 

- Matumizi ya vifaa halisi au ghushi kunahimizwa 

c) Udhaifu wa kusoma, - Wape wanafunzi muda wa ziada kuliko wanafunzi wengine 
kuandika na kuelewa - Watengewe muda maalumu wa kurejelea waliyosoma baada ya somomambo kwa haraka - Gawa somo kwa hatua fupi fupi kuanzia nyepesi hadi hatua tatanishi 

- Wape mazoezi ya ziada 

- Mwalimu awakinge wanafunzi walio dhaifu dhidi ya kudunishwa kwa 
njia yoyote ile 

d) Udhaifu wa kuwasiliana - Wape wanafunzi muda wa kuwasilisha mawazo yao 

- Mwalimu aepukane na vitendo vinavyoweza kuathiri hisia au maono ya 
mwanafunzi 

- Mwalimu atumie mbinu tofauti za mawasiliano ili kukidhi mahitaji ya 
wanafunzi 

e) Udhaifu au ulemavu wa - Mwanafunzi apewe muda wa ziada ili kukidhia upungufu (ulemavu) 
viungo vya mwili wake 

- Wapewe vifaa vya teknolojia ikiwezekana au vya kubuniwa kulingana na 
hali ya ulemavu ili kuongeza uwezo wa utendaji kazi wao 

- Mwalimu anaweza kushauriana na wahudumu wa walemavu kwa 
usaidizi zaidi 

f) Walio hodari wa kuelewa - Wanafunzi wapewe kazi ya ziada ili watumie muda wao vyema 
mambo haraka kuliko - Wanafunzi wapewe nafasi za kukuza vipawa vyaowale wa wastani - Wanafunzi wapewe kazi zenye changamoto zaidi ili kufanyisha kazi akili 

zao na kuwapa fursa ya kutumia uhodari wao. 

